Yu Tara ni Pablo su ira
Manguruk nga taga Kolosi

Yu Meyannung sawe Tira

Dakal yii ili na Kolosi, nga ajjan sit purubinsia na Asia Minor. A arayyu yi ili
st ili na Epeso, nga maddaggun dud gatt ta liméapulu nga kilometro yu karayyu
na. Ari nakadde si Pablo ta ili na Kolosi. Ngam nardmak ni Pablo ylt napasigagga
nga dngngikatala nayu ira tatolay nga naggian ta Kolosi, ta naginna ra yu bilin
ni Namaro megapu st pangilayalaya ni Epapro. Aggina yu taga Kolosi, nga
kabbulun ni Pablo ta kegga na ta abbaluran, ta pattira na sawe (1:7; 4:12-13;
Pilemon 23).

A yi1 ira kdruan nga naggian ta Kolosi, nga mangikatala ki Apu Kesu, ari
ira Kudio (1:27), &nna makkakerumé yu kustombare ra 4nna yut nono da nga
meyannung st pakimore ra ki Namaro. Kagiad da ta mawak da makimoray s
ira daroban ni Namaro nga ari masingan. A yayl nga inittra ni Pablo yawe, tapeé
ipakdnnammu na nira si Apu Kesu Kiristu, nga mammaguray ta ngamin, tapé
aggina 14 yit pakimorayad da. A inittira ni Pablo yi1 kansion nga meyannung k4
Apu Kesu (1:15-20).

Yu Mayan nayu Tara

Yt Pamegapu nayu Tara (1:1-2)

Yu Pabbalabéala di Pablo stt Pakimalla da k4 Namaro (1:3-8)

Yu Mepéangnga nga Akkuan nayu ira Mangikatala ka Apu (1:9-14)

Si Apu Kesu Kiristu yu Kotunéan (1:15-23)

Yu Passerbi ni Pablo st ira Mangikatala ka Apu Kesu (1:24-2:5)

Si Apu Kesu yu Paggapudn naylu Pakdwayya tam (2:6-19)

Yl Kebalinan nayti Bagu nga Attole tam nga Naggapu ki Apu Kesu
(2:20-4:6)

Pangiyabbii ni Pablo nu Kunnasi yu ira Kakkopun na (4:7-18)

1Sikén si Pablo, nga minidngngilayalaya nga jinok ni Apu Kesu

Kiristu megapu st ure ni Namard. A si Timotio nga wagi tam yi1
mepulit nikdn. 2A mattiira kami nikayu nga tatole ni Namaro nga taga
Kolosi, nga wawwagi mi nga napasigagga yu angngikatala da ki Apu
Kesu.

A yawe ipakimalla mi, ta napié 1a yu 4ggian naw dnna yu
gawagawdyan naw megapu su alla na nikayu ni Namaro nga Yama tam.

Yu Pabbalabala di Pablo sut Pakimalla da k4 Namaro

3A ta ngamin nga pakimalla mi megapu nikayu, sigid kami
mabbalabala kd Namaro, nga Yama ni Apu Kesu Kiristu, nga Yapu tam,
4gapu ta nardmak mi ta napasigagga yu angngikatala naw ka Apu Kesu
Kiristu &nna napié yu dngngiddu naw st ira ngdmin nga kabulut tam
nga manguruk ki Namaro. 5A napasigagga yt angnguruk naw megapu
st iddanamén naw, nga pinaran ni Namaro ta langi megapu nikayu. Ta
yaylu iddanaman naw adde ngaw pakaginna naw su kuruk nga bilin ni
Namaro, nga napid nga ddmak nga meyannung ka Apu Kesu.

6 A napié yi pabbalinan nayl napia nga dimak, ta massama ta
tangapaddabbunan, 4 magaru yi1 ira manguruk ki Apu Kesu. A noli
yi nond da ta napia nga nond, 4nna ikakkalla da yii ira kabulud da. A
sikayu, kunnian gapay nikayu, ta napia gapay yu akka-akkuan naw adde
st pamegapu naw nga makaginna su bilin ni Namaro d&nna ndnnammuéan
naw anna natagena naw yu alla na 4&nna dngngabbak na. 7Ta si Epapro
gemma yu nangipakdnnammu nikayu, nga kabbulum mi nga iddukam
mi. Aggina yu pangikatalakan ni Apu Kesu Kiristu, nga masserbi kuna,

4 jinok mi ngaw nga pannakabaggi mi nga umay mangituddu nikayu.
8 A inipardmak na nikami yii pakkaké-iddit naw nga naggapu gala st
Mangilin nga Ikararua.

9A 4ddé ngaw pakardmak mi stt &ngnguruk naw, ari kami malura
nga makimalla ki Namarod megapu nikayu. A yawe ipakimalla mi, ta
ipakdnndmmu na nikayu nayu Ikararud ni Namaro yt meyannung ka
Namaro anna yu sirik na, tapé kAnndmmuan naw yu napia nga ipakua
na nikayu d4nna yi ngdmin nga ure na. 1A kunnian, mapalurd naw
yu ngdmin nga mepangnga su ira nga mangikatala ka Apu Kesu, 4nna
magayaya si Apu megapu nikayu. A mapia laguk yt ngdmin nga akka-
akkuan naw 4nna mangappipia yt akkiyapu naw ka Namaro. 11 A yawe
gapay ipakimalla mi, ta pasikanan na kayu ni Namaro megapu st
pakdwayyéa na, anna abbagan na kayu megapu st &mmagaddatu na nga
makapalla, tape meyattam naw yu ngamin, maguray 1a yii mesimmu
nikayu, & mapasigagga yu dngngikatala naw kuna, 4&nna magayaya kayu
gapay.

12 A pare bi ta maddayaw kayu laguk kd Namaro nga Yama tam,
megapu s panulla na nikayu ta tatole na, tape kesipatdn naw gapay yu
inipardn ni Namaro st pammagurayan na nga iyawa na nittam nga tatole
na, sittam nga nanawagan yu nono na. 13 Ta inililli na ittamin ni Namaro
st pammagure ni Satanas nga mammaguray su ira nga kun na kalla yu
nond da. A iniyange ni Namaro ittam ka Apu Kesu Kiristu, nga Ana na

nga iddukan na, tapé aggina yit mammaguray nittam. 14 A megapu sit
pagikaru ni Apu Kesu Kiristu ta liwiliwa tam, ari ittamin mapagikaru, ta
napalubbang ittamin, gapu ta pinakomd na ittam ni Namaro.

Si Apu Kesu Kiristu yu Kotunan

15 Si Apu Kesu Kiristu yu kagittd &nna kdgappa ni Namaro,
nga paninganat tam k& Namaro nga ari masingan.
A si Apu Kesu yit Ana ni Namaro,
nga Kaké tam ngadmin, nga kapidnan na ngamin.
16 A pinard ni Apu Kesu yit ngdmin nga naparo,
ylu ngamin nga ajjan ta langi 4nna dabbuno,
ylu ngamin nga masingan
adnna yu ngadmin nga ari masingan.
Pinaro na yu ira daroban ni Namaro
adnna yu ira makkakerumé nga mamagaddatu 4&nna makawayya ta
langi anna dabbuno.
A ngamin danniaw ira, pinard na ira ni Apu Kesu Kiristu.
A napard ira ngamin, tapé si Apu Kesu Kiristu yi1 passerbiad da.
17 Dan nga ajjanin si Apu Kesu Kiristu nga Kotunan,
gari st ngaw awan paga ta naparo.
A si Apu Kesu yit manangngal ta ngamin,
tapé maggian 14 yu ngdmin nga ari mewarawara.
18 A aggina yll mammaguray nittam,
nga meyarik ta ulu tam,
ta sittam nga mangikatala kuna
yu meyarik ta baggi na.
A aggina yl paggapudn nayl bagu nga attole tam,
ta aggina yu napolu nga naginnanolay nga ari ngin matay.
A aggina yu kotunan ta ngdmin, nga mammaguray ta ngamin.
19 A ayatan si Namard, nga maggian sit baggi nayit An4 na.
Kuruk nga naggitta ira nga matama.
20 A ayatan si Namaro gapay,
ta si Apu Kesu yut mamakkapia nittam ngadmin ka Namaro,
megapu su ketapil na ta kuru,
anna yu keyatang naylu daga na, nga mangari st liwiliwa tam
ngamin.
Yayu gapu na nga ajjan yu awayyéa tam ngamin nga makipakoma ka
Namaro,
tapé mapattoli ittam kuna,
anna makkéapid yu ngdmin nga pinaro na ta dabbuno dnna langi.
21 A sikayu gapay, sit ngaw, kunnay ta ikalusso naw si Namard, megapu
st nardkeé nga nono naw dnna yu narakeé nga aggangngua naw. 22Ngam

kunangane, nakkapia kayin kd Namaro, megapu su ketapil nayt baggi
nayu Ana na ta kuri, nga pagikaru na ta liwiliwa naw, tapé alawatan
na kayu ni Namaro ta arubdng na sangaw, nga napid nga tatole na nga
mangilin, nga ari mappasiran gapu ta naringin yu liwiliwa naw, 4nna
awan bulubuga ta ipapaliwé na nikayu. 23 Ngam mawdék nga uputat tam
yu panguruk tam st napia nga damak, tapé mapasigagga yu angngikatala
tam k& Apu Kesu. Ari ittam laguk mekattuay nga mapatuttul ta
tanakuan nga ari kuruk. Ta awén ta tanakudn nga iddanamaét tam, nu
ari 1a yu napia nga damak, nga naginnd naw gapay, nga nelayalaya ta
ngamin nga tatolay ta dabbuno. A sikdn gapay yi1 masserbi ki Apu, nga
mangilayalaya su bilin na.

Yu Passerbi ni Pablo su ira Mangikatala ka Apu Kesu

24 A magayayaka nga magattam ta jiga ku ta kebaluk ku kunangane,
gapu ta pangilayalaya ku nikayu nga ari Kudio, tapé mapasigagga yu
angngikatala naw. A uputak ku nga attaman yi jiga ku, tapé palurotak
ku yli ngdmin nga kinagi ni Apu Kesu Kiristu nga meyannung st
pagattam ku ta jigd megapu st ira ngdmin nga mangikatala kuna, nga
meyarik ta baggi na. 25Ta sinulla nanga ni Namaro ta umaya manaron
su ira ngamin nga manguruk kuna, nepatalugaring nikayu nga ari
Kudio, tapé ipakanndmmil nikayu yli ngdmin nga bilin na. 26 A 4ddé
ngaw gari, inilimak ni Namaro su ira ngdmin nga tatolay yu bilin na.
A kunangane inipalapp4 na yu bilin na sii ira tatole na, aggira ngamin
nga mangikatala kuna. 27Ta ikdya ni Namaro nga ipakdnndmmu st
ira tatole na yi1 inilimak na ngaw, nga kuruk nga makapalla. A sikayu
gapay nga ari Kudio yi1 pangipakdnndammudan na. A yawe ylt makapalla
nga ipakdnndmmu na, ta maggian si Apu Kesu Kiristu nikayu nga
mangikatala kuna. A aggina yl paggapudn naytl iddanaman naw, nga
kesipa naw k& Namaro ta langi ta 4dde ta adde.

28 A sikami nga mangilayalay4, ilayalay4 mi 14 si Apu Kesu Kiristu.
A ituddu mi st ira ngdmin nga tatolay yit ngamin nga ammu mi nga
meyannung ki Apu Kesu Kiristu, tapé manguruk ira 4nna pareku nga
napid ira ta anninganan ni Namaro, nga napasigagga yu angngikatala
da 4nna 4dngnguruk da ki Apu Kesu. 29A yayil ipamannék ku ta baggi,
tapé palurotak ku yi1 ipaku ni Namaro nikan. A abbigan nanga ni Apu
Kesu Kiristu, tapé mopu ku yu pangilayalaya ku kuna, megapu gala ta
pakawayya na.

Yi Burung ni Pablo Marake Melogo yu ira taga Kolosi

1A ikaya ku nga ipakdnnammu yt1 burung ku nikayu nga taga
Kolosi 4nna yu ira gapay nga taga Lodisia &nna yu ira karuan nga
kunnay nikayu nga ari paga nakasingan nikan. A mappana yu akkimaélla

The New Testament in Atta Pamplona of the Philippines; 1st ed. 1996; web version, © 2015, Wycliffe Bible Translators, Inc.



523 Kolosi 2

ku ka Namaro megapu nikayu ngamin. 2 Ta ipakimalla ku k& Apu ta
mabannayan yl nono naw, 4 kuruk nga magayaya kayu nga mattatadday
ta kunnay st ira mawwawdgi, megapu sit pakkaké-iddit naw. A kunnian,
ari kayu mabbabang, gapu ta kAnndmmuéan naw ta napid yi ngdmin nga
aran na ngaw inipalappa ni Namaro nga meyannung ka Apu Kesu Kiristu.
3A si Apu Kesu Kiristu 14 ylt makdwayya nga mangipakdnndmmu sit
napia nga sirik ni Namaro 4nna yit kebalinan nayti bilin na. 4A kinagi
yawe nikayu, tapé ari kayu melogo st ira umay mangagumén nikayu
megapu sit mammi nga ubobuk da. 5A massiki nu awana nikayu, ngam
kun na ajjana nikayu, ta nononopat takayu. A ayatdna megapu si1 napia
nga &wwawdagi naw anna yu napasigagga nga angngikatala naw ka Apu
Kesu Kiristu.

Si Apu Kesu yu Paggapuan nayu Pakawayya tam

6 A gapu ta pakiyapuat tam si Apu Kesu Kiristu, nga mangiyigii
nittam, & mawak tam laguk nga tumultt &nna mangikatala kuna, ta
aggina yu mangabbak nittam, tape matuppél tam yu ipakua na nittam
ta kaggaggaw. 7A yll angnguruk tam ki Apu, kunnay nakuan ta kdyu
nga nakapaggamu ta napid, ta natudduan ittam su kuruk nga bilin
na. Tangngagat tam laguk yu netuddu nittam, tape tullua ittam nga
mangappipid, nga napasigagga yi angngikatala tam kuna. A meralla
gapay laguk yu dbbalabala tam k& Namaro, megapu su alla na nittam.

8 Mappalan kayu laguk, tape awan ta mangilogo nikayu. Ta ajjan gare
yu ira umay mangituddu nikayu, & ilogo da kayu nakuan megapu su
monak nga aggubobuk da. Ngam awan ta serbi na, ta ituddu ra 1a yu dan
nga kustombare nayu ira ngaw naggaka nira, anna yli naggapu gala su
nond da nga meyannung st rilisiod da. A ari gemma kuruk yu ituddu ra,
ta naggapu st ira nardke nga ari masingan, nga ari naggapu ki Apu Kesu
Kiristu.

Si Apu Kesu yut Kun na Ulu tam

9A si Apu Kesu, massiki nu nabbdli ta tolay, egga kuna yii ngdmin nga
nono ni Namaro anna yu pakawayya na, ta mepaggian si Namaro ta
baggi ni Apu Kesu Kiristu. 10A yayti nga si Apu Kesu Kiristu yi1 kotunan
nga makdwayyd, nga mammaguray su ira ngdmin nga karuén nga
mammaguray anna makawayy4, nga masingan 4anna ari masingan. A
sittam nga manguruk k& Apu Kesu, awan ta tanakuan nga mawak tam,
gapu ta netaddday ittam ka Apu anna mesipa ittam kuna.

11 A 4ddé ngaw gari, nakugi yu ira Kudio, nga panakkilalan ta aggira yit
tatole ni Namaro. Ngam kunangane, mepasingan ta sittam nga netadday
ka Apu Kesu Kiristu yu tatole ni Namaro, nga ari megapu su akkuan na
tolay ta baggi na, nu ari gala gapu ta inirian na nittam ni Apu Kesu Kiristu

yu liwiliwa tam &nna yl nardkeé nga nonopat tam dnna karagatét tam,
megapu st ketddde tam kuna. 12A ta karigil tam, 4 kunnay ittam ta natay,
nga nepappetanam ki Apu Kesu ta pate na. A got tam nga maggapu ta
danum, kunnay ta nepaginnanolay ittam ka Apu Kesu, 4 bagu yu attole
tam megapu ta pangikatala tam su pakdwayya ni Namaro, si Namaro nga
namaginnanolay ki Apu Kesu. 13A sikayu nga ari Kudio, kunnay ta natay
kayu ngaw, gapu ta nalliwd kayu anna awan bulubugé ta ammu naw nga
meyannung sl napia nga initabba ni Namaro. Ngam kunangane, & kunnay
ta nepaginnanolay kayu ka Apu Kesu Kiristu, megapu su pangikatala naw
kuna. A inisipa na kayu ni Namaro s attole ni Apu Kesu Kiristu, 4nna
pinakoma na kayu ta ngdmin nga liwiliwa naw. 14 A lage na pate ni Apu
Kesu, & mepangnga ta pagikaruan na ittam nakuan ni Namaro, gapu ta
nakaliwatat tam yl tunung na nga inipetdra na ka Moyses. Ngam aran
na ittam pagikaruan ni Namaro, gapu ta iniridn na yu pakawayyéa nayu
tunung, nga kunnay ta inipata na ira ta kurti, su ketapil ni Apu Kesu Kiristu
megapu nittam. Ta nagikaru si Apu Kesu ta liwiliwa tam megapu st pate na
ta kuril. 15A ta pate na, nangappt si Apu Kesu Kiristu kari Satanas 4nna yit
ira nardke nga kdbulun na nga anitu dnna yu ira &ppé mamagaddétu nga ari
masingan, 4 iniridn ni Apu Kesu yi1 pakdwayya ra. A ta paginnanole ni Apu
Kesu, nepasingan yl pangappl na nira ta &nninganan na ngdmin nga ajjan.
16 A sikayu nga kopuk ku nga mangikatala ki Apu Kesu Kiristu, ardn naw
laguk kurugan yu kagian nayt ira nga mamatuttul nikayu st kustombare
ra. Ta kagumanad da kayu nakuan ta kanniawan naw gapay yu kanniawad
da nga kanan 4nna inuman. A kagiad da ta mawék naw nga ngilinan yii
piestd ra anna yu kustombare ra nga meyannung st lattuédk na buldn &nna
yll meyannung sii 4ggaw nga aggibannak da. 17A ngdmin danniaw nga
kustombare nga netuddu ngaw, kunnay ira ta alinu, nga keyarigédn nayu
iddagad da nga umay. A minayin si Apu Kesu Kiristu, nga namalurd ta
ngamin. 18 A yay ari kayu laguk manguruk st ira 4ppé pipi. Ta kagumanad
da kayu nakuan ta mappagukak kayu dnna makimoray kayu st ira daroban
ni Namard. A kagiad da ta aggira lapay ylit makanndmmu, gapu ta ajjan kanu
yu nappasingan nira. Ngam aran naw ira kurugan, ta mappeddarayaw ira, &
ari kuruk yu ituddu ra, nga naggapu gala st motun nga nono da. 19 Aran naw
ira tuttulan, ta ardd da gemma tuttulan si Apu Kesu, nga tuttulat tam. Ta si
Apu Kesu yli mammaguray nittam, nga meyarik ta ulu tam, 4 meyérik ittam
ta baggi na. A gapu ta netadday ittam kuna, napia yu akkiwagi tam, anna
makkaké-iddu ittam, tapé mangappipia ittam nga tullud megapu st ure ni
Namaro.

Yi1 Kebalinan nayii Bagu nga Attole tam nga Naggapu ka Apu Kesu

20 A sittam nga manguruk ki Apu Kesu Kiristu, kunnay ittam ta nepulil
kuna ta 4nge na st pate na ta kurti. A yayu nga arat tamin kurugan yu

dan nga kustombare naytl ira tatolay nga meyannung si rilisiod da. A
sikayu, ngatta laguk ta uputan naw paga nga kurugan yu kagian nayu
ira tatolay nga ari manguruk ki Apu? Anni mé ta makitult kayu nira?
21 A kunniaw yi kagiad da. “Aran naw siggeran! Aran naw kanan! Aran
naw tangngaldn!” kud da. 22 A ngdmin dannian nga kanniawad da,
pidde ni Namaro ira, tapé iyusd tam anna kanat tam adde ta kaptnu
ra. Ngattd laguk ta tdngngagan naw yu ituddu ra nga kanniawad

da, nga naggapu gala ta nono na tolay? 23A yi1 ira nga mangituddu
karanniaw, meparamak ira nga kunnay ta nasirik, gapu ta mallédppa ira
nga manuppal ta meyannung st rilisiod da. A kunnay ta tumulil ira ta
anningandn nayu ira tatolay, 4nna jigirigatad da yu baggi ra. Ngam awan
ta serbi nayll ngdmin nga akkuad da, gapu ta ari megaggak yu narake
nga nonopad da dnna karagatad da.

Yt Bagu nga Attole tam nga Naggapu ki Apu

1A gapu ta naginnanolayin si Apu Kesu Kiristu, 4 sittam nga

mangikatala kuna, kunnay ittam ta nepaginnanolay kuna, ta
iniyaw4 na nittam yi1 bagu nga attole tam nga awén ta addé na. A
yayl nga ipe tam yl ura tam nga palurotan yu napia nga ikaya ni Apu
Kesu Kiristu. Ta ajjanin si Apu Kesu nga mammaguray ta langi, nga
nagitubang st jiwandn ni Namaro, nga pagitubangan nayu kotunén nga
marayaw. 2 Arat tam laguk nonopan yu ajjan ta dabbuno, nu ari gala
yil ngdmin nga ajjan ki Apu ta langi, ta dannian y&t mannanayun. 3A
sittam nga mangikatala ka Apu, kunnay ittam ta natayin, & arat tamin
karagatan yu ajjan ta dabbuno. Ta ajjanin yu bagu nga attole tam nga
arat tam paga masingan, nga napakappian ka Apu Kesu Kiristu nga
nepagitubang ki Namard ta langi. 4A si Apu Kesu Kiristu yli paggapuan
naytl bagu nga attole tam. A sangaw nu umay nga mappasingan,
mepappasingan ittam gapay kuna nga mesipa st dddalingarang na.

5 A wawwagi nga mangikatala ki Apu Kesu, yayll nga mawak nga ipuera
naw laguk yi1 jikki nga 4ggangngua na tolay ta dabbuno. A aran naw laguk
parigan yit meruruk st ardn na atawa. A ipuerd naw ngamin yit meyannung
ta narake nga karagatan naw. A ari kayu magukkuk, gapu ta kunnay st tolay
nga makimoray ta sinaddios yii magukkuk, nga pakimorayén na 13 yt kukué
na 4nna karagatan na nga kukud. 6 A sangaw nu duttal yi pangukum ni
Namaro, pagikaruan na yl ira mamotu kuna megapu karannian nga narake
nga 4ggangngud ra. 7A kunnian gapay ngaw yli 4ggangngué naw sil ngaw
kepattatadde naw st ira ari manguruk ka Apu. 8Ngam aringin mepangnga
nga tolian naw yu ngaw aggangngua naw, gapu ta netddday kayin ka Apu
Kesu. Likuranan naw laguk yu ngdmin dannian nga narake nga akka-akkuan
naw. Ari kayu makkakalussaw. Ari kayu makkaképoray onu mangigagangay.
Ari kayu makkakalilliba. A ardn naw pagubu-ubobugan ta naréke yi ira

kébulun naw. 9A ari kayu massirisiri sit ira kibulun naw, gapu ta aran nawin
tangngagan yu dan nga nonod naw anna yu ngaw aggangngua naw nga narake.
10A ajjanin yit bagu nga nond tam nga pidde ni Namard, nga sigida na
nga ulu-ulian, nga pabbalinan na ta pareku nga napia adde ta nepaggitta
sit nond na, tapé kuruk nga kdinndmmuén tam si Apu. 11A gapu ta sittam
ngamin nga mangikatala kd Apu Kesu yu iniddan ni Namaro ta bagu nga
nono tam, 4 ardn na ittam iruma. Ta alawatan ni Namaro ittam ngdmin
nga netadday ka Apu Kesu, maéssiki yu Kudio &nna yu ari Kudio, yu
nakugi onu ari, yut naggigidAmmu anna yu ari naggigidmmu, yu pobare
nga aripan 4nna yit maddok kuna. A si Apu Kesu Kiristu yi kotunén, &
maggian nittam dnna mepulupult nittam ngdmin nga manguruk kuna.

12 A sittam yii pinili ni Namaro, nga pabbalinan na ta mangilin nga
tatole na nga masserbi kuna, 4 iddi-iddukan na ittam. Akkuét tam laguk yu
napia nga mepangnga ta bagu nga nono tam nga naggapu kuna. Tkakkalla
tam yi ira kdbulut tam, 4 abbagat tam ira. A ari ittam mappeddarayaw,
ngam tumulu ittam anna attaméat tam 13 yt akkuan nayt ira kabulut tam.

13 A makkakapasensi4 ittam, 4 nu ajjan yit malliw4 nittam, pakomat tam
laguk. Ta pinakomaé na ittam ni Apu, & yayu nga mawak tam gapay nga
makkakapakoma. 14 A yawe yi1 mas napid nga dggangngua tam anné sil ira
ngamin, ta makkaké-iddu ittam, nepatalugéaring ta mapasigagga yu dkkiwagi
tam megapu st pakkaka-iddti tam. 15Ta metddday ittam k& Apu Kesu Kiristu,
nga meyarik ta baggi na. A si Apu Kesu Kiristu ylit mammaguray ta nono tam,
ta yayl ipagagal ni Namaro nittam, tape magimamma ittam dnna napid yu
aggigiat tam, megapu sl pammagure na. A sigid4 tam laguk dayawan si Apu,
ta ari ittam makabalabala kuna megapu st &ngngiddu na nittam.

16 A gapu ta netaddday ittam ka Apu Kesu Kiristu, patattamat tam ta
nono tam yu bilin na, &nna gigiAmmuat tam yu napia nga sirik na, tape
makkakatuddu ittam ta napid 4nna makkakatabarang ittam gapay. A
makkansion ittam laguk k& Apu. Makkansion ittam st kansion nga
mangngagan ta Salmo, nga inittra na ngaw ni Patul Dabid, nga 4ddayo
na ka Apu. A kansionat tam gapay yil ipanond nayl Mangilin nga
Tkararué nittam, nga 4dddyo tam dnna dbbalabala tam ka Apu megapu
st angngikalla na nittam. 17A ipakimalla tam kd Namaro ta abbagan na
ittam ta ngamin nga akkuét tam dnna pagubobuk tam, tapé napiad 4nna
mepangnga st Yapu tam ylu ngdmin nga ubobugat tam &nna yu akka-
akkuat tam. Ta sittam yu pannakabaggi ni Apu Kesu, nga mabbunén ta
ngagan na. A dayawat tam laguk si Ammo Namard megapu ki Apu Kesu.

Yu Itaddédn ni Pablo s ira Makkakéabbalay

18 A sikayu nga babbay nga ajjan atdwa na, tumult kayu laguk sit
ira attdwa naw, ta yayll mepangnga nga akkudn nayu ira babbay nga
manguruk ka Apu.

19A sikayu nga kabuluk ku nga 14114ki nga egga atdwa na, iddi-iddukan
naw yu atdwa naw, 4 aran naw ira jigirigatan.

20 A sikayu nga 4bbing, ardn naw potuén yii ira darakal naw, ngam
tuppalan naw ylu ngdmin nga kagiad da, ta yayu ipagayaya ni Apu
Namaro.

21 A sikayu nga darakal da, aran naw talamanan yi ira 4na naw,
maraké mapakaraddam naw ira.

22 A sikayu nga makiaripan, tuppalan naw yit ngdmin nga ipakua
naytl ira yapu naw. A nu ajjan ylit makasingan nikayu, ari kayu appé
14llappa, ngam tuppalan naw yu ipakué ra nikayu megapu st napia nga
nond naw, dnna megapu sit pakimore naw ki Apu Kesu. 23 A maguray
1a nga tarabaku naw, ipe naw ylut ura naw nga manuppal ta napid, nga
kunnay ta si Apu Namaro gala yu passerbian naw, nga ari 1a yu tolay
nga maddok nikayu. 24Ta si Apu Kesu Kiristu yu kuruk nga Yapu naw
nga passerbidn naw. A ammu naw ta si Apu Kesu yit mabbala nikayu sit
napia nga akkuan naw, 4 iyawa na nikayu yu pinaran ni Namaro nga
initabba na st ira tatole na. 25A yi1 ira nga mangupi sit naraké nga akka-
akkuad da, alawatad da yu bala nayu nardkeé nga kingngud ra sangaw nu
panunnutdn ni Namaro yu ira tatolay. Ta awan ta tolay nga paddurimén
na.

4 1A sikayu gapay nga ajjan aripan na, iddukan naw yi1 ira masserbi

nikayu dnna iyawa naw nira yu bédla nayu asserbi ra, ta ammu naw
ta ajjan gapay yu Yapu naw ta langi nga passerbidn naw, 4 iyawa na
gapay sangaw nikayu yu bala nayu asserbi naw.

Yu Karuan nga Itabarang ni Pablo

2 A sikayu ngamin nga manguruk ka Apu, uputan naw laguk nga
tangngagan yt pakimi-imalla naw. A nonopan naw yi1 ikoma naw ka Apu
Namaro, 4nna daydwan naw si Apu megapu st ngamin nga angngikalla
na nittam. 3A ipakimalla naw kami gapay, 4 ikoma naw ki Namaro ta
iyawa na nikami yu awayyd mi nga umay mangipakdnnammu su bilin
na nga nelimak ngaw ta nabayéak, nga meyannung ka Apu Kesu Kiristu.
Yayu gemma yu gapu na nga nebdluga saw, megapu ta pangilayalaya
ku stt meyannung kuna. 4A ipakimalla nawa laguk, ta abbagan nanga
ni Namaro, tape malitdw yu pangilayalaya ku st bilin na, 4nna
kdnnammuan nayu ira tatolay yu ituddu nira.

5A mawak naw gapay nga ipasingan yi1 napia nga d4ggangngua naw
sil ira nga ari paga mangikatala ki Apu Kesu. A nu ajjan yt awayya
naw, abbagan naw ira d&nna ipakdnndmmu naw nira yu bilin ni Namaro
nga meyannung ki Apu Kesu. 6 A ta pakiubobuk naw nira, ari kayu
mappeddarayaw, ngam napia 1a yu aggubobuk naw, tape ayatén yu ira
tatolay nga makaginnd st kagian naw nira, 4 manguruk ira gapay dnna

mangikatala ira ki Apu. A nonopan naw ta napia yi itabbak naw st ira
ngamin nga mangiyabbi nikayu.

Yu Pangiyabbii ni Pablo nu Kunnasi yu ira Kdkkopun na

7Si Tikiko yut wagi tam nga iddukat tam, &nna kabbuluk ku gapay nga
pangikatalakdn nga masserbi ki Apu, 4 napia yit angngabbék na nikan. A
iparamak na sangaw nikayu ylti ngdmin nga nesimmu nikan saw. 8 Ta yayu
nga dobak ku ta umay ta giadn naw, tape kdinnaAmmuan naw yl ngamin
nga meyannung nikami, &nna mabannayan yi1 nond naw. 9A si Onesimo
nga kabbulun naw nga taga Kolosi yu pangikatalakan nga wagi tam nga
iddukat tam. A aggina yit mepuli1 ki Tikiko nga umay ta gidn naw. A
aggira dua yu mangipardmak nikayu st ngdmin nga nesimmu nikan.

10A ajjan si Aristarko nga kabbuluk ku nga nebaluk. A ikdya na nga iyabbi
nu kunnasi kayu. A si Markus gapay, nga kapittan ni Bernabe, iyabbi na nu
kunnasi kayu. A kinagi ngaw nikayu yt1 meyannung ki Markus. A nu lubbé
sangaw ta gidn naw, 4 paddulotan naw. 11A si Kesu, nga abbtinad da gapay ta
Justo, iyabbii na gapay nu kunnasi kayu. A aggira 14 nga tallu yt1 kabuluk ku
nga Kudio nga mepattarabaku nikén, nga mangipardmak st bilin ni Namaro
nga meyannung st pammagure na, 4 mabannayan yu nono ku megapu nira.

12 A si Epapro nga katangelian naw yit mangiyabbii gapay ta
meyannung nikayu. Aggina gapay yu masserbi kd Apu Kesu Kiristu,

4 ari maluri nga makimi-imalla k4 Namard megapu nikayu. A yawe
ipakimalla na, ta tullud yu nono naw, &nna mapasigagga yu angngikatala
naw ka Apu, tapé kdnnammuéan naw anna palurotan naw yu ngamin nga
ipakua ni Namaro nikayu. 13A sistiguak ku ta kukurugan nga malappa
nga mamaluro st ipakué ni Apu kuna, megapu nikayu dnna yt ira
wawwagi tam ta ili na Lodisia 4nna ili na Kirapulis.

14A di Lukas, nga doktor nga iddukat tam, ki Demas gapay, iyabbii da
nu kunnasi kayu.

15 A wawwagi, kagian naw gapay si1 ira wiwwagi tam ta Lodisia ta iyabb
ku nu kunnasi ira. A iyabbii ku gapay nu kunnasi di Nimpa anna yi ira
karuan nga mangikatala k& Apu Kesu nga maggagammung ta bale ni Nimpa.

16 A sangaw nu mabalin naw bibbiran yawe tira ku, 4 itubbuk naw
ta Lodisia, tape bibbirad da gapay nayt ira mangikatala kd Apu nga
maggagammung tan. A kagian naw nira ta itubbuk da bi nikayu yu tira
ku nira, tape bibbiran naw gapay.

17A kagian naw bi ka Arkipo yi kinagi kuna, nga tdngngagan na anna
palurotan na yu ipatarabdku ni Apu kuna.

18 A sikan si Pablo nga nangittira ta ngagak ku sawe pakaddekan nay
tira. A ipanond ku nikayu ta ajjana paga ta dbbaluran, tapé ari kayu
mattukkd nga makimalla megapu nikdn. A yawe ipakimalla ku megapu
nikayu, ta ikdkkalla na kayu ni Apu.

